
1 
 

NUUSKRUMMELS                 22 September 2022 
 

Vanjaar vier ons die Feesmark se 20ste bestaansjaar! 

Kom kuier saam met vriende en familie by ons 20ste Feesmark vanaf 21 Oktober tot 5 November. 

Die mark is weeksdae, Maandag tot Vrydag oop vanaf 09:00 tot 19:00, ideaal vir die wat vêr, of 

laat werk. Die deure maak Saterdae om 09:00 oop en sluit 16:00. 

 110 uitstallers is dié jaar deel van die Feesmark, en daar is weer ‘n groot verskeidenheid vir jonk en 

oud! Jy kan kies en keur tussen pragtige geskenke, lekkernye, kunsvlyt, plante, speelgoed, juwele, 

huisware, vars gebak, pêrels, biltong, gerookte wors, souse, ingelegde produkte,  ‘n Feeskafee, 

wegneemetes en BAIE meer! 

Die moeilikste tye in jou lewe berei jou dikwels voor vir die grootste oomblikke in jou 

lewe. Hou dus goeie moed! - Lynette Beer (Facebook) 

Goeiemôre!  

 

Ons hoor dit gereeld maar glo dit nie altyd nie: “Jou gedagtes bepaal die gehalte van jou lewe.” Wanneer 

jy in die oggend opstaan, word jou gedagtes saam met jou wakker. En wanneer jy met ‘n probleem worstel, 

klim dié probleem saam met jou uit die bed uit, dikwels met die verkeerde voet. 

 

Nog voor jy jou eerste koppie koffie vir die oggend in het, het jy jou probleem weer in 

sy plek ingedink. Jy herleef weer gister se emosies, die ongemaklikheid van ‘n onopgeloste verhoudings 

tameletjie, ‘n taak waarvoor jy nie heeltemal opgewasse voel nie, of ‘n moeilike gesprek wat jy bly uitstel. 

 

Jou emosies, beïnvloed jou gedagtes en jou denke – en omgekeerd. As jy aanhou om dieselfde gedagtes te 

dink, sneller jy elke keer bepaalde emosies en stadig maar seker maak jou liggaam plek vir dié gevoelens. 

Wanneer jy terugdink aan ‘n pynlike gebeurtenis uit die verlede, maak dit vrees of angs by jou wakker en 

voor jy weet, kleur dit jou prentjie van vandag en môre donkergrys. 

 

Jou lens waardeur jy na die toekoms kyk, word gekleur deur jou verlede. As dit ‘n donker lens is, kan jy 

jou toekoms vol donker wolke maak – al skyn die son helder buite. 

 

Jesus het geweet wat mense dink en daarom se Hy in Matteus 9:4: “Waarom bedink julle slegte dinge in 

julle harte?” Markus 7:14.15 – “En Hy het die hele skare na Hom geroep en vir hulle gesê: Luister almal 

na My en verstaan. Daar is niks wat van buite af in die mens ingaan wat hom onrein kan maak nie; maar 

die dinge wat van hom uitgaan, dít is die dinge wat die mens onrein maak.” 

 

Wanneer bepaalde gedagtes hande vat met sekere emosies, word bane in jou brein vasgelê – elke pad wat 

jy grou, word deur herhaling ‘n groef wat ‘n outomatiese reaksie tot gevolg het. Spreuke 4:23 - Bewaak jou 

hart meer as alles wat bewaar moet word, want daaruit is die oorspronge van die lewe. Salomo se dus dat 

ons bewus moet raak van ons gedagtes en denkpatrone en so ‘n verskil maak aan ons gesondheid en 

lewenskwaliteit. As dit waar is dat jou gedagtes jou kan siek maak, is dit sekerlik ook waar dat jy jouself 

gesond kan dink. 

 

Dit is wetenskaplik bewys – deur duisende brein skanderings – dat mense geleer kan word om die brein te 

herbedraad. Navorsing het bewys dat selfs ernstige siektetoestande verbeter of gestuit kan word deur dié 

brein-oefeninge. 

 

Efesiërs 4:23 leer ons dat as ons gedagtes nuut word sal daar wonderlike dinge gebeur. 

Wees dus versigtig met wat jy dink. Gedagtes word woorde en later aksies. 

 

Wees goed vir jouself! 

 

Liefde 

Lynette Beer 

Facebook – Seeds of inspiration 

 

 

 

 

 

 

 

VOORBIDDING 
 

• Ds. Petrie vir sy Sondagboodskap. 
• Ds. Petrie, die kerkraad en almal betrokke met die leraars vakature. 

DANKOFFERS / BYDRAES Jy kan ook jou dankoffer en bydraes vir die gemeente 
deur die ZAPPER selfoon toepassing gee.  

Vir meer inligting of navrae: Charlene @ 021 853 5991 

NUUSBROKKIES 

• Kantoorure is aangepas vir die publiek.  Maandae 09:00–14:00. Dinsdae–Donderdae 08:00 – 14:00.  

Vrydae : 08:00 – 13:00 

• Dit is weer tyd vir die saamstel van die 2023 Kerkkalender. Advertensie spasie is beskikbaar teen 

R400 per plasing per maand. Kontak Riata 0825605283, of stuur ‘n epos na 

admin@lourensrivier.co.za as jy wil adverteer.  

• Die 2023 kalender gaan soos die jaar volkleur wees met prag foto’s. As jy ‘n mooi foto het van ‘n 

dier, plant, die see, berg, basies van die natuurlewe in die Helderberg, stuur die foto met jou naam 

na 0825605283 of epos dit na admin@lourensrivier.co.za 

 

 

 

 

 

 

 

 

 

 

 

 

 

 

 

 

 

 

 

 

 

 

MAKWE – André en Anna-Marie Thiart 

As jy gereelde inligting van André en Anna-Marie Thiart van die Makwe uitreik in Mosambiek wil ontvang, stoor 

die volgende nommer op jou selfoon en stuur dan ‘n WhatsApp na Anna-Marie en vra dat sy jou op die 

“broadcast” groep kan voeg. +258 84 228 9038 

Inbetalings en epos adres: Dit is belangrik om te weet wie inbetalings maak, sodat ons ons dank kan betuig en 

seker maak dat fondse in ons sub-rekening geplaas word.  Ook is dit belangrik vir die persone wie die 

administrasie van die rekening hanteer om te weet van watter gemeente/individu die inbetaling kom, onthou 

dus om julle naam op die inbetalings advies aan te bring.  Baie dankie vir julle hulp hiermee. 

Bydraes vir die projek kan gemaak word in die Helderberg Uitreik bankrekening: 

Helderberg Uitreik / ABSA Helderberg / Rekening  9114 483 080 / Takkode 632005 / Verwysing:  "Makwe" 

Stuur asseblief bewys van betaling na makwe.info@gmail.com 

Lourensrivier Gemeente 
ABSA (Strand) Takkode:  334-312 

Reknr.  420 580 231 
Betalingsbewys asb. 

aan: fin@lourensrivier.co.za 

 

DEBIETORDERS  - MAANDELIKSE BYDRAES  
 

Lidmate wat voorheen ‘n debietordervorm by die kerkkantoor geteken het vir maandelikse bydraes, moet asb. 
op die volgende let: 
 

 Die finansiële instansie wat die debietorders hanteer het, het hulle dienste gestaak.  

 Bydraes word dus nie meer verhaal nie. 
  
Bydraes kan wel op ander manier gegee word: 

• Aftrekorders (Reëling met bank) • EFT • Zapper • Koevertjies/ Kontant 

mailto:admin@lourensrivier.co.za
mailto:admin@lourensrivier.co.za
mailto:makwe.info@gmail.com

Vakansie- en Kerklike Feesdae en Biddae – 2022 

24 September Erfenisdag 
02 Oktober Biddag vir Bejaardes 
02 Oktober Biddag vir die bediening aan die Jode 

(Sondag voor die Groot versoendag) 
16 Oktober Biddag vir Gesondheidsdienste 
30 Oktober Hervormingsfees 
13 November Biddag vir Beskermingsdienste 
27 November Biddag in aansluiting by Wêreldvigsdag 
01 Desember Wêreldvigsdag 
16 Desember Versoeningsdag 
25 Desember Kersfees 
26 Desember Welwillendheidsdag 

 
 
 
 
 
 
 
 
 
 
 
 
 
 
 
 
 

 CRAFTY LADIES  
Pragtige geskenkies beskikbaar in 

kerkkantoor se woekerhoekie 
 

Die Crafty Ladies brei, hekel en maak die 
mooiste geskenke met stukkies lap.  

Daar is gebreide winterkouse, 
wasgoedpennetjies-sakke, truie, 

kombersies, handskoene, pennesakke, 
wasgoedsakke, mussies...’n pragtige 

geskenk vir iemand spesiaal. 
 

As enige van die volgende in ‘n kas gebêre 
is, of net rondlê, skenk dit gerus:Wol. Linte. 
Waslappe. Knope. Felt. Materiaal. Gebreide 

blokke van komberse , (30 steke, dubbel 
breiwol, nr 4 pen) . Skenkings kan by die 

kerkkantoor afgegee word. 
Dames wat sou belangstel om speelgoed te 
maak, kan die kerkkantoor kontak vir meer 

inligting. (021) 8535991 

Dagboek vir die week 
 

Sondag 25 September 
09:00 Diens 

09:00 Kinderkerk 
17:30 Lifeline Jeug 

  
Dinsdag 27 September 

Veritas kursus 
  

Woensdag 28 September 
08:00 Senior Manne in kerk 

09:00 Bidgroep 
12:00 Snuffelmark  

  
Donderdag 29 September 

09:00 Gebedskursus 
  

Vrydag 30 September 
Skole sluit 

05:30 Sakemanne 
05:30 Mannegroep in Konsistorie.  

 
Sondag 01 Oktober 

09:00 Erediens 

BID: Decoligny (2022-09-14) 

BID: 

• Bid saam vir die geestelike groei van die lidmate van Decoligny gemeente.  Die tyd van Covid, die 
afwesigheid van 'n voltydse leraar, die vandalisme op die terrein van Decoligny en die geboue van 
die gemeente en die slegte situasie wat tans daar heers met inbrake, werk negatief in op die 
lewe van die gemeente.  Laat ons bid dat hierdie uitdagings eerder die gemeente na die Here toe 
trek as wat dit hulle vervreem van die Hom.  

• Die volgende Kerkraadsvergadering word gehou op 18 September.  Daar is reeds 'n lys opgestel 
van moontlike kandidate wat as leraar beroep sal word.  Bid dat die Here die regte persoon na 
Decoligny sal stuur om Hom daar te dien en die gemeente te lei.  

• Verskeie konferensies sal binnekort gehou word waarby Decoligny gemeente sal inskakel. Die 
Ring se Manne Vereniging Konferensie word in Isilimela gemeente gehou vanaf 23 - 25 
September. Dan word die Ring se Jeug Vereniging Konferensie vanaf 14 - 16 Oktober ook te 
Isilimela gehou. 

INLIGTING: 

• Daar is ongelukkig nog geen vordering ten opsigte van die KSD Munisipaliteit (Mthatha) se planne 
om 'n deel van die Decoligny gronde te koop en te ontwikkel nie.  

• Dit gaan goed by Sinethemba - die kinders en personeel is gesond en gelukkig. 'n Probleem is dat 
dit lank laas gereën het en hulle nou sonder water is.  Daar is aansoek gedoen vir water aflewering 
by die Munisipaliteit, maar hulle het nog geen water ontvang nie.  

• Die Munisipale Kantore in Ngqeleni is deur die inwoners afgebrand omdat hulle versoeke en 
klagtes oor swak dienslewering geen aandag kry nie. Blykbaar is een van die klagtes dat die pad 
na Sinethemba, wat die inwoners van Ngqeleni as baie belangrik beskou, sedert 2008 nie herstel 
en geteer word nie. Die klagte is dat "die ouers die kinders in rolstoele op die grondpad na 
Sinethemba moet stoot, terwyl die Munisipale werkers in 'Lazy Boy stoele' sit."  

DANK: 

• Die Kerkraadsvergadering van 21 Augustus het baie goed verloop en daar is baie gepraat oor die 
beroep van 'n leraar vir die gemeente.  

• Sinethemba se personeel bedank mense wat belowe het om te help met die aankoop van verf 
om die geboue te verf. 

Groete in Jesus Christus. 

(Inligting verskaf deur Sam Dandala (Decoligny) en Felicia Twantwa (Sinethemba) 

Willem Botes 
083 658 2154 
wgpbotes@gmail.com 
   

 

 
 
 
 

mailto:wgpbotes@gmail.com

POSKAARTE UIT PARYS 

As jy een ding op ’n poskaart vir jou geliefde wil skryf, wat sal dit wees? Met Parys as die agtergrond en Franse 

chansons as die kwas, skilder mezzo-sopraan Jacobi de Villiers saam met Olga (klavier) en Babette (trekklavier), ’n 

meesleurende kunswerk. Frans en Afrikaans trou en skep drie liefdesverhale geskryf deur Jani Greeff, wat raak, 

roer en herinner aan hoe regte mense liefhet. 

Met die stemme van Frieda van den Heever en wyle Margot Luyt en Leon Kruger. Verwag musiek van Edith Piaf, 

Frida Boccara en Kurt Weill.  

 
DATUM: 25 September 2022 
TYD:  16:00 
PLEK:  NG Moedergemeente Somerset-Wes, Andries Pretoriusstraat 77 
KOSTE:  R150 
 
Besprekings by kerkkantoor. 
Betaling by die deure. 
021 853 1787 

ngsomerset@mweg.co.za 

 

 

  

mailto:ngsomerset@mweg.co.za

HELDER FEST 

Jou plaaslike Kunstefees 

NG Helderberg Gemeente bied aan ‘n Kunstefees met plaaslike talent. 

23-25 September 

Firmountweg 82 Somerset-Wes 

Volledige program op www.nghelder.co.za 

Kaartjies kan gekoop word by Quicket, www.quicket.co.za 

 

STRAND DIENSSENTRUM 

 ACVV DE VILLIERSSTRAAT 30 

BRAAIBORD R55 per ete!!! 

WORS, HOENDER SOSATIES, AARTAPPELSLAAI & WORTELSLAAI. 

Bestel & betaal vroegtydig om teleurstelling te voorkom.  

ETE SAL SATERDAG 1 OKTOBER ’22 OM 13H00 GEREED WEES!  

Vir navrae kontak Adrie Du Toit 072 615 3145 

 

STRAND  DIENSSENTRUM ACVV 

Marcel Venter LIVE 

Datum: 30 September 

Plek:  30 De Villiersstraat Strand 

Tyd: 19:00 

Vir Navrae kontak Adrie du Toit 0726153145 

 

 

 

 

 

 

 

 

http://www.nghelder.co.za/
http://www.quicket.co.za/

